REPUBLIKA E KOSOVES / REPUBLIKA KOSOVA

Pml.nr.613/2023

NE EMER TE POPULLIT

GJYKATA SUPREME E KOSOVES, né kolegjin e pérbéré nga gjyqtarét: Mejreme Memaij,
kryetare e kolegjit, Rasim Rasimi dhe Afrim Shala, anétaré té kolegjit, me bashképunétorin
profesional Bujar Balaj, si procesmbajtés, né ¢éshtjen penale ndaj té dénuarit M. B., nga M.,
pér shkak té veprés penale vrasje e réndé, nga neni 173, paragrafi 1., nén-paragrafi 1.3,1.4
dhe 1.11 té Kodit té Penal té Republikés sé Kosovés (KPRK), duke vendosur sipas kérkesave
pér mbrojtje t€ ligjshmérisé té mbrojtésit té dénuarit, té paraqitur kundér aktgjykimit té
Gjykatés Themelore né Mitrovicé-Departamenti pér Krime té Rénda, PKR.nr.262/2022, té
datés 03.04.2023 dhe aktgjykimit t& Gjykatés sé Apelit t¢ Kosovés, PAKR.nr.380/2022, té
datés 08 gusht 2023, né seancén e kolegjit té mbajtur mé 22.12. 2023, mori kété:

AKTGJYKIM

Aprovohet si e bazuar kérkesa pér mbrojtje té ligjshmérisé e mbrojtésit té dénuarit M. B.,
ndérsa anulohet aktgjykimi i Gjykatés sé Apelit té Kosovés, PAKR.nr.380/2023, i datés 08
gusht 2023 dhe kjo céshtje penale i kthehet té njéjtés gjykaté né rigjykim.

Arsyetimi

Me aktgjykimin e Gjykatés Themelore né Mitrovicé-Departamenti pér Krime té Rénda,
PKR.nr.262/2022, té datés 03.04.2023, té dénuari M. B., éshté shpall fajtor pér shkak té
veprés penale vrasje e réndé, nga neni 173, paragrafi 1., nén-paragrafi 1.3,1.4 dhe 1.11 té
KPRK, pér té cilén vepér gjykata e ka gjykuar me dénim burgimi né kohézgjatje prej 18
(tetémbédhjeté ) vite, i cili dénim do té ekzekutohet pasi qé aktgjykimi té merre formén e

preré. Té dénuarit, me aktvendim té vecanté i éshté vazhduar masa e paraburgimit derisa ky
aktgjykim té merr formén e preré, por jo mé shumé se dénimi i shgiptuar me aktgjykimin e
késaj gjykate. Koha e kaluar né masén e paraburgimit nga data 27.05.2022 i llogaritet né
dénimin e shqiptuar. Né pajtim me nenin 85 té¢ KPRK e lidhur me nenet 513, 514 dhe 515 té
KPP, té dénuarit i éshté shqiptuar edhe masa e trajtimit té detyrueshém psikiatrik né ndalim
né Institucionin e Kujdesit Shéndetésor. Masa e trajtimit té detyrueshém psikiatrik me ndalim
né Institucionin e Kujdesit Shéndetésor e shqgiptuar ndaj té dénuarit do té zgjasé pér aq kohé
sa do té keté nevojé pér trajtimin mjekésor-psikiatrik pér té dénuarin.

Kohézgjatja e masés sé trajtimit té detyruar psikiatrik me ndalim, do té bazohet né raportet
dhe rekomandimet e ekspertéve té psikiatrisé prané Institutit t€ Psikiatrisé Forenzike té
Kosovés né P.. Masa e trajtimit té detyruar psikiatrik ndaj té dénuarit do té ekzekutohet né
institucionin e kujdesit shéndetésor né Institutin e Psikiatrisé Forenzike né P.. Obligohet
Instituti i Psikiatrisé Forenzike té Kosovés né P., té pranoj té dénuarin M. B. pér trajtim
mjekésor né kohén si¢ éshté paraparé né dispozitivin e kétij aktvendimi. Instituti i Psikiatrisé
Forenzike né P. obligohet gé t’i dérgoj raporte me shkrim késaj gjykate mbi gjendjen
shéndetésore dhe suksesin e trajtimit brenda periudhés 6 mujore.

Né bazé té dispozités sé nenit 169 paragrafi 4 té Ligjit pér Ekzekutimin e Sanksioneve penale
sé pari do té ekzekutohet masa e trajtimit té detyrueshém psikiatrik me ndalim né
Institucionin e Kujdesit Shéndetésor. Koha e kaluar né Institucionin e Kujdesit Shéndetésor
[logaritet né dénimin e shqgiptuar me burgim né bazé té nenit 515 paragrafi 3 té KPP-sg.

Gjykata mund té pushoj apo ndryshoj masén e trajtimit té detyruar psikiatrik me ndalim,
atéheré kur sheh té nevojshme dhe pasi gé té keté pranuar raportet dhe rekomandimet e
ekspertéve té psikiatrisé pér ndryshimin apo pushimin e masés bazuar né suksesin e trajtimit
mjekésor. Gjykata nga i dénuari né ményré té pérhershme konfiskon dy thikat té cilat jané
pérdorur pér kryerjen e veprés penale, té cilat pasi qé aktgjykimi t&€ merr formén e preré do té
asgjésohen nga Policia e Kosovés. Eshté obliguar i dénuari gqé né emér té shpenzimeve té
procedurés penale té€ paguaj shumén prej 550 €, paushallin gjygésor né shumé prej 30 €, né
emér té fondit pér kompensimin e viktimave t€ krimit shumén prej 50 €.

Né procedurén ankimore, Gjykata e Apelit e Kosovés, me aktgjykimin PAKR.nr.380/2023, té
datés 08 gusht 2023, ka vendosur gé té aprovohet si e bazuar ankesa Prokurorisé Themelore
né Prishtiné dhe e pérfagésuesit té autorizuar té té démtuarés L. M., pérkitazi me vendimin
mbi dénimin, dhe ankesa e Prokurorisé, pérkitazi me vendimin pér ndryshimin e masés pér
trajtim té detyrueshém psikiatrik me ndalim né Institucionin e Kujdesit Shéndetésore, dhe ka
ndryshuar aktgjykimin e gjykatés sé shkallés sé paré ashtu gé, Gjykata e Apelit e Kosovés, té
dénuarin M. B., pér veprén penale vrasje e réndé nga neni 173 paragrafi 1 nén paragrafi 1.3,
1.4 she 1.11 té KPRK, e ka gjykuar me dénim burgimi né kohézgjatje prej 28 (njézet e teté)
vitesh, i cili dénim do té ekzekutohet pas plotfugishmérisé sé kétij aktgjykimi, e né té cilin

dénim do ti llogaritet edhe koha e kaluar né paraburgim nga data 27.05.2022 e deri né
plotfugishmériné e kétij aktgjykimi. Anulohet aktgjykimi pérkitazi me vendimin pér
shgiptimin e masés sé trajtimit t€ detyrueshém psikiatrik me ndalim né institucionin e
kujdesit shéndetésor. Refuzohet ankesa e mbrojtésit té dénuarit e paraqgitur kundér
aktgjykimit té shkallés sé paré. Né pjesét e tjera aktgjykimi mbetet i pandryshuar.

Kundér kétyre aktgjykimeve, kérkesé pér mbrojtjen e ligjshmérisé ka paragitur:

- mbrojtési i té dénuarit M. B., avokati Mahmut Halimi, pér shkak té shkeljes sé ligjit penal
dhe pér shkak té shkeljeve esenciale té dispozitave té procedurés penale, duke i propozuar
Gjykatés Supreme té Kosovés, gé ta aprovon si té bazuar kérkesén pér mbrojtje té
ligjshmérisé, té ndryshohen aktgjykimet e kundérshtuara, né até ményré gé i dénuari M. B.
té shpallet fajtor pér veprén penale té vrasjes nga neni 173 paragrafi 1 nén paragrafi 1,3 dhe
1.11 lidhur me nenin 18 paragrafi 2 t&¢ KPRK, pér té cilén do ti shgiptohet njé dénim mé i ulét
dhe né bazé té nenit 85 paragrafi 1 t¢ KPRK dhe 513,514 dhe 515 té KPP-s&, ti shqiptohet
masa e trajtimit té detyrueshém psikiatrik me ndalim né Institucionin e Kujdesit Shéndetésor
(mé afér e pérshkruar né dispozitivin 11 té aktgjykimit té shkallés sé paré) ose aktgjykimet té
anulohen dhe céshtja ti kthehet gjykatés sé shkallé sé paré né rivendosje.

Zyra e Kryeprokurori i Shtetit, me shkresén KMLP.11.nr.355/2023, e datés 29.11. 2023, ka
propozuar qé kérkesa pér mbrojtjen e ligjshmérisé e mbrojtésit té dénuarit té refuzohet si e
pabazuar.

Gjykata Supreme e Kosoveés, né seancén e kolegjit pasi i shqyrtoj té gjitha shkresat e 1éndés,
né kuptim té nenit 435, paragrafi 1. lidhur me nenin 436, paragrafi 1. t¢ Kodit t& Procedurés
Penale (né tekstin e métejmé: KPP) dhe pasi i vlerésoi pretendimet nga kérkesat pér mbrojtje
té ligjshmérisé, konstatoi se:

- kérkesa pér mbrojtjen e ligjshmérisé éshté e bazuar.

Mbrojtési i té dénuarit M. B., né kérkesén pér mbrojtjen e ligjshmérisé, pretendon se Gjykata
e Apelit e Kosovés né arsyetimin e aktgjykimit té saj, ka tejkaluar kompetencat e shqyrtimit
té ankesés, ashtu gé né ményré arbitrare pa kurrfaré mbéshtetje ligjore i zgjeron vetés
kompetencat gé aktgjykimin e shqyrtoi. Né dém té dénuarit M. B. éshté shkelur ligji penal né
ményré, gé edhe pse ka ekzistuar ekspertiza e Institutit té psikiatrisé forenzike pér shéndetin
mendor té dénuarit, gjykata e shkallés sé dyté né aktgjykimin e saj duke e hedhur né térési
mendimin e ekspertizés sé psikiatrisé e arsyeton géndrimin e saj pérmes analizés sé
deklaratave té déshmitaréve té dégjuar né pjesét gé kané té béjné me sjelljet e té& dénuarit
gjaté periudhés kohore para kryerjes sé veprimeve inkriminuese, por edhe té vrojtimeve té
drejtpérdrejta né seancén e kolegjit.

Pretendohet se gjykata e shkallés sé dyté ka béré shkelje dhe gabim té réndé, pér kété
mbrojtja ju ka referuar edhe literaturés juridike (pasi gé né praktikén gjyqgésore nuk ka hasur

né ndonjé rast té ngjashém) e cila mes tjerash konsideron “ Pér té folur pér karakteristikat ose
natyrén e sémundjes mendore-psikike gé mund té béjné té papérgjegjshém ose me pérgjegjési
esencialisht té zvogéluar mendore kryerésin e veprés penale, éshté puné e réndé dhe tejkalon
kompetencat e njohurive profesionale té juristit. Kjo pér shkak se béhet fjalé pér dukuri dhe
céshtje thjeshté té 18misé sé shkencés sé mjekésisé, pérkatésisht té shkencés sé psikiatrisé dhe
psikopatologjisé.

Thekson né kérkesé se né arsyetimin e aktgjykimit té gjykatés sé shkallés sé dyté, mes tjerash
vérehet edhe mungesa e njohurive té mjaftueshme pér té béré dallimin né mes té gjendjes sé
pallogaritshmérisé sé kryerésit né momentin e Kkryerjes sé veprés penale e cila né térési
pérjashton pérgjegjésiné pér cfaré kryerésit té tillé mund t’i shqiptohet vetém masé e
obligueshme e shérimit psikiatrik dhe veprés sé kryer né gjendje esencialisht té zvogéluar
mendore né kuadér té sé cilés kryerési ndérmerr veprime, i planifikon ato dhe si té tilla i
kryen, porse gjendja e tij pér té kuptuar pasojat e atyre veprimeve éshté tejet e ngushtuar si
rezultat i gjendjes mendore nga e cila vuan.

Pretendohet mé tutje né kérkesé se arsyetimi i aktgjykimit té shkallés sé dyté nuk paraget
vlerésimin e gjendjes sé fakteve té vértetuara nga gjykata e shkallés sé paré, por i téré
arsyetimi i aktgjykimit, polemizon fund e krye me ekspertizén psikiatrike dhe mendimin e
ekspertes sé dhéné né shqyrtimin gjyqgésor duke u véné késhtu né pozitén mbi mendimin
shkencor institucional.

Nga e gjithé kjo, sipas mbrojtésit rezulton se pér té dénuarin éshté shkelur ligji penal né dém
té tij dhe kané rrjedhé pasoja tejet té rénda ngase sipas ekspertéve té psikiatrisé éshté
vlerésuar se i njéjti duhet té trajtohet pérmes masés sé trajtimit té detyrueshém psikiatrik me
ndalim né institucionin e kujdesit shéndetésor dhe e gjithé kjo me géllim té ndérmarrjes sé
masave té shérimit té té njéjtit.

Gjykata Supreme e Kosovés, duke i vlerésuar pretendimet e mbrojtésit té té dénuarit né
kérkesé dhe shkresat e tjera té 1éndés , vleréson se pretendimet e mbrojtésit té dénuarit jané té
bazuara, pér faktin se aktgjykimi i gjykatés sé shkallés sé dyté pérmban shkelje esenciale té
dispozitave té procedurés panele sipas nenit 384, paragrafi 2., nén-paragrafi 7. t¢ KPP.

Kjo gjykaté vleréson se né aktgjykimin e Gjykatés sé Apelit, nuk jané dhéné arsye té garta
lidhur me faktet vendimtare vlerésimin e gjendjes sé fakteve té vértetuara me provat e
administruara nga gjykata e shkallés sé pare si dhe pér faktet pér dénimin e shqiptuar.

Né kété drejtim, aktgjykimi i gjykatés sé shkallés sé dyté éshté i pagarté dhe né kundérshtim
me vet veten, me arsyetimin dhe pérmbajtjen e shkresave té léndés.

Kjo Gjykaté vleréson se, mos paragitja e arsyeve né aktgjykim né lidhje me aspektet e
theksuara mé larté sipas dispozitave té lartcekura ligjore, konsiderohet shkelje esenciale e
dispozitave té procedurés penale, sipas nenit 384, paragrafi 2., nén-paragrafi 7. té KPP.



Né kété drejtim, né arsyetimin e aktgjykimit té gjykatés sé shkallés sé dyté nuk jané paragitur
arsye té mjaftueshme se pse kjo gjykaté nuk ja ka falur besimin provave té cilat i ka
administruar gjykata e shkallés sé paré, e gé nga shkresat e 1éndés rezulton se provat mbi té
cilat gjykata e shkallés sé dyté e mbéshtet aktgjykimin e vet dhe e ndryshon aktgjykimin e
shkallés sé paré dalin té jené kundérthénése dhe té pagarta dhe nuk japin bazé té mjaftueshme
pér vendosje si né rastin konkret si¢ ka vepruar gjykata e shkallés sé dyté me rastin e
vendosjes né kété céshtje penale.

Nga shkresat e Iéndés dhe aktgjykimi i Gjykatés sé Apelit, rezulton se kjo gjykaté e ka
anashkaluar né térési mendimin e ekspertizés sé Institutit t€ Psikiatrisé Forenzike e cila
ekspertizé, ka konstatuar se i dénuari M. B. né momentin e kryerjes sé veprés penale, aftésiné
mendore pér ta kuptuar veprén dhe pér té kontrolluar veprimet e tij ka pasur té zvogéluar
esencialisht. Ky konstatim i Gjykatés sé Apelit bie né kundérshtim me ekspertizén e
Institutit té Psikiatrisé Forenzike, e me té cilén ekspertizé éshté dhéné mendim mbi shéndetin
mendor té dénuarit M. B. dhe vendimin pér anulimin e késaj mase e arsyeton me géndrimin e
saj pérmes analizés sé deklaratave té déshmitaréve té dégjuar né pjesét qé kané té béjné me
sjelljet e té dénuarit.

Sipas vlerésimit té késaj Gjykate, pér té vlerésuar karakteristikat ose natyrén sémundjes
mendore-psikike gé mund té béjné té papérgjegjshém ose me pérgjegjési esencialisht té
zvogéluar mendore kryerésin e veprés penale, jané kompetent ekspertét e fushés pérkatése,
si¢ né rastin konkret gjykata shkallés sé paré ka kérkuar nga ekspertét e fushés pérkatése,
duke urdhéruar gé té béhet ekspertiza pér té pércaktuar gjendjen e shéndetit mendor pér té
dénuarin. Né kété drejtim, ekspertét e Institutit té Psikiatrisé Forenzike kané rekomanduar
masén e trajtimit té detyrueshém psikiatrik me ndalim né Institucionin e Kujdesit
Shéndetésor pér té dénuarin. Pér kété arsye, kur né proceduré penale lindé dyshimi se njé
person né kohén e kryerjes sé veprés penale nuk ka gené i pérgjegjshém, gjykata e fton né
ndihmé ekspertin pérkatés nga kjo fushé. Prandaj, né rastin konkret veprimi i Gjykatés sé
shkallés sé dyté éshté né kundérshtim me dispozitat ligjore nga neni 133 paragrafi 1 i KPP
né té cilén parashihet se me géllim té ndricimit dhe vértetimit té fakteve relevante né
proceduré penale mund té angazhohen persona té cilét né bazé té kualifikimit té tyre
profesional ndihmojné organet gé zhvillojné procedurén penale. P&r mé tepér ,sipas nenit 392
par.1 dhe 2 té KPPK, Gjykata e Apelit ,né rast se vleréson se éshté e nevojshme gé pér shkak
té dilemés lidhur me vértetimin e gabuar dhe jo té ploté té gjendjes faktike, ka mundur qé té
hap shqyrtim dhe té merr prova té reja apo té urdhéroj ekspertizé té re nga grupi i ekspertéve
té fushés pérkatése, por jo té merr vet rolin e ekspertit, pasi gé gjykata nuk ka ekspertizén e
duhur né kété fushé. Cdo ndérhyrje né kété drejtim mund té qoj né arbitrarizém gjaté
vendosjes.

Nga aktgjykimi i Gjykatés sé Apelit, rezulton se né aktgjykim nuk jané dhéné arsye
pérmbajtjesore lidhur me administrimin e kétyre provave dhe nuk béhet vlerésimi i tyre né

kontekst té provuarit té qarté té kétyre déshmive té cilat jané né kundérshtim me ekspertizén
pér shéndetin mendor té té dénuarit.

Nga té theksuarat si mé larté, Kjo Gjykaté vleréson se aktgjykimi i shkallés sé dyté pérmban
shkelje esenciale té dispozitave té procedurés penale nga neni 404 paragrafi 1 t¢ KPP, ngase
nuk jané vlerésuar drejt pretendimet e ankesés.

Pérkundrazi, aktgjykimi i gjykatés sé shkallés sé dyté pérmban njé arsyetim té pérgjithésuar
dhe té mangét, duke mos i elaboruar dhe shtjelluar pretendimet thelbésore té paragitura né
ankesén e mbrojtésit té dénuarit, duke i anashkaluar dhe konsideruar si jo té drejta
konkludimet e gjykatés sé shkallés sé paré lidhur me provat té cilat jané administruar nga
gjykata e shkallés sé paré.

Gjykata Supreme e Kosovés, konsideron se gjykata e shkallés sé dyté, edhe sa i pérket
shqiptimit té dénimit, éshté dashur gé né lidhje me kéto pretendime té mbrojtjes, té parages
arsye té garta dhe té mjaftueshme lidhur me faktet vendimtare pér dénimin.

Andaj, kjo gjykaté, vleréson se éshté i bazuar pretendimi nga kérkesa se, Gjykata e Apelit me
rastin e ashpérsimit té dénimit té dénuarit, duke i shgiptuar dénimin me burgim né
kohézgjatje prej 28 (njézet e teté)vite dhe me anulimin e masés pér trajtimin e detyrueshém
psikiatrik me ndalim, masé e shgiptuar nga gjykata e shkallés sé paré me rekomandimin e
ekspertéve té fushés pérkatése, éshté shkelur edhe ligji penal né dém té dénuarit, pér faktin se
gjykata i ka tejkaluar kompetencat e veta edhe duke i shqiptuar dénimin me burgim né
kohézgjatje prej 28 (njézeteteté) vite, pér cka i mungon arsyetimi pér faktet vendimtare lidhur
me lartésiné e dénimit, té cilat i ka marr pér bazé Gjykata e Apelit me rastin e ashpérsimit té
dénimit, e duke marré parasysh dispozitén e nenit 42 par. 1 dhe 2 té KPK.

Andaj, mbi bazén e té gjitha kétyre gé u theksuan mé lart, Gjykata Supreme e Kosovés
vendosi qé ta aprovoj si té bazuar kérkesén pér mbrojtjen e ligjshmérisé té mbrojtésit té
dénuarit M. B., ndérsa té anulohet aktgjykimi i gjykatés sé shkallés sé dyté, ashtu gé kjo
¢éshtje penale do t’i kthehet gjykatés sé shkallés sé njéjté né rigjykim.

Shkeljet esenciale té dispozitave té procedurés penale me té cilat jané pérfshiré aktgjykimi i
gjykatés sé shkallés sé dyté jané té asaj natyre gé nuk kané mundur gé té evitohen nga
Gjykata Supreme e Kosovés, késhtu gé té njéjtat kané gené arsye qé kané imponuar gé
detyrimisht kjo ¢éshtje penale té kthehet né rigjykim né gjykatén e shkallés sé dyté.

NEé rigjykim, gjykata e shkallés sé dyté duhet t’i evitoj té gjitha shkeljet e lartcekura si dhe té
vlerésoj pretendimet nga ankesa , e pastaj té marré njé vendim té drejté dhe té ligjshém né
kété céshtje juridiko penale.

Nga arsyet gé jané theksuar mé lart dhe né bazé té nenit 438, paragrafi 2. t&é KPP-sé, éshté
vendosur si né dispozitiv té kétij aktgjykimi.



GJYKATA SUPREME E KOSOVES - PRISHTINE
Pml.nr.613/2023, me daté 22.12.2023

Procesmbajtés Kryetare e kolegjit,
Bujar Balaj Mejreme Memaj



